Nafarroako Parlamentuko Mahaiak, 2016ko apirilaren 11n egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Lehen Hezkuntzako hirugarren mailako ebaluazio diagnostikoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Unión del Pueblo Navarro (UPN) parlamentu-taldeko eta Nafarroako Gorteetako kide Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

Hezkuntzaren Kalitatea Hobetzeko abenduaren 9ko 8/2013 Lege Organikoaren bidez aldatua izan zen Hezkuntzari buruzko maiatzaren 3ko 2/2006 Lege Organikoko 20.3. artikuluak ezartzen du diagnostikorako ebaluazio bat eginen dela Lehen Hezkuntzako hirugarren mailan; halatan, “ikastetxeek banakako ebaluazioa eginen diete ikasle guztiei hirugarren maila bukatzean”. Ebaluazio hori hezkuntza-administrazioek xedatutakoaren arabera eginen da, eta haren bidez “trebezia eta gaitasun hauek zenbateraino dituzten bereganatuak aztertuko da: ahozko nahiz idatzizko adierazmen eta ulermena, kalkulua eta problema-ebazpena, betiere hizkuntzaren bidezko komunikaziorako gaitasunaren eta matematika-gaitasunaren eskuratzearen norainokoaren arabera”. 

Horregatik guztiagatik, eta ikusita ikastetxeak kezkatuta daudela Hezkuntza Departamentuak ebaluazio horri buruzko informaziorik ematen ez duelako, honako hau jakin nahi dugu: 

– Ebaluazio diagnostiko hori noiz egitea aurreikusten duzue? 

– Noiz emanen diezue horren berri ikastetxeei? 

– Horri buruzko zer informazio eman diezue ikastetxeei? 

– Departamentuak zer epe ezarriko du ikastetxeek ebaluazio hori presta eta egin dezaten? 

